
Aneksi 71-03 

Lista e formave të zakonshme të lejueshme të trajtimit 

(Neni 199 i Kodit) 

Derisa të specifikohet ndryshe, asnjë nga format e mëposhtme të trajtimit nuk mund të ndikojë në 

ndryshimin e kodit tetëshifror të NK. 

(1) Ventilimi, shpërndarja, tharja, heqja e pluhurit, operacionet e thjeshta të pastrimit, riparimi i 

paketimit, riparimet elementare të dëmit të ndodhur ngjatë transportit ose magazinimit përsa u 

përket operacioneve të thjeshta, aplikimit dhe heqjes së mbulesës mbrojtëse për transport; 

(2) rindërtimi i mallrave pas transportit; 

(3) inventarizimi, mostrimi, përzgjedhja, shoshitja, filtrimi mekanik dhe peshimi i mallrave; 

(4) heqja e përbërësve të dëmtuar ose të ndotur; 

(5) ruajtja, me anë të pasterizimit, sterilizimit, rrezatimit ose elemetë të tjerë ruajtës shtesë; 

(6) trajtim kundër parazitëve; 

(7) trajtim anti-ndryshk; 

(8) trajtim: 

- përmes rritjes thjesht të temperaturës, pa procçes të mëtejshëm trajtimi ose distilimi, ose 

- përmes uljes thjesht të temperaturës; 

edhe nëse kjo rezulton në një ndryshim të kodit tetëshifror të NK; 

(9) trajtim elektrostatik ose hekurosje e tekstileve; 

(10) trajtim që konsiston në: 

- heqja e kërcejnjve ose/dhe bërthamave të frutave, prerja dhe coptimi i frutave ose 

perimeve të thata; rihidratimi i frutave, ose 

- dehidratimi i frutave edhe nëse kjo rezulton në një ndryshim të kodit tetëshifror të NK; 

(11) heqja e kripës, pastrimi dhe heqja e lëkurëve; 

(12) shtimi i mallrave ose shtimi apo zëvëndësimi i përbërësve aq sa kjo shtesë ose zëvëndësim 

është relativisht i kufizuar ose ka për qëllim të sigurojë përputhjen me standardet teknike dhe nuk 

ndryshon natyrën ose përmirëson  performancën e mallrave origjinale, edhe nëse kjo rezulton në 

një ndryshim të kodit tetëshifror të NK për mallrat e shtuara ose të zëvëndësuara; 



 

(13) hollimi ose përqëndrimi i lëngjeve, pa trajtim të mëtejshëm ose proçes distilimi, edhe nëse 

kjo rezulton në një ndryshim të kodit tetëshifror të NK; 

(14) përzierja ndërmjet tyre të mallrave të të njëjtit lloj, me një cilësi të ndryshme në mënyrë që 

të përftohet një cilësi konstante ose një cilësi e cila kërkohet nga klienti, pa ndryshuar natyrën e 

mallrave; 

(15) përzierja e gazit ose naftës që nuk përmbajnë biodiesel me gaz ose naftë që përmbajnë 

biodiezel, të klasifikuara në Kapitullin 27 të NK, në mënyrë që të përftohet një cilësi konstante 

ose një cilësi që kërkohet nga klienti, pa ndryshuar natyrën e mallrave edhe nëse kjo rezulton në 

një ndryshim të kodit tetëshifror të NK ; 

(16) përzierja  e gazit ose naftës me biodiezel në mënyrë që përzierja e përftuar të përmbajë më 

pak se 0.5% të biodiezelit në volum, dhe përzierja e biodiezel me gaz ose naftë në mënyrë që 

përzierja e përftuar të përmbajë më pak se 0.5 % gaz apo naftë për nga volumi; 

(17) ndarja ose prerja e mallrave sipas masës vetëm nëse përfshihen operacione të thjeshta; 

(18) paketimi, çpaketimi, ndryshimi i paketimit, filtrimi, dhe transferimi i thjeshtë në konteinerë, 

edhe nëse kjo rezulton në një ndryshim të kodit tetëshifror të NK, vendosja, heqja dhe ndryshimi 

i shenjave, plumbçeve, etiketave, etiketave të çmimit ose shenja të tjera dalluese; 

(19) testimi, përshtatja, rregullimi ose vendosja në punë e makinerive, aparaturave dhe 

automjeteve, veçanërisht në mënyrë që të kontrollohet përputhja me standardet teknike, vetëm 

nëse përfshihen operacione të thjeshta; 

(20) heqja e shkëlqimin e përshtatësve të tubave, në mënyrë që mallrat të përgatiten pë tregje të 

caktuara; 

(21) denatyrimi, edhe nëse kjo rezulton në një ndryshim të kodit tetëshifror të NK; 

(22) çdo formë e zakonshme e trajtimit, ndryshe nga të sipërpërmendurat që synojnë 

përmirësimin e pamjes ose cilësisë tregëtare të mallrave të importuara ose për t'i përgatitur ata 

për shpërndarje ose rishitje, me kusht që këto operacione të mos ndryshojnë natyrën ose të 

përmirësojnë performancën e mallrave origjinale. 

 

 


